
`

s. МА'ГГЁ.


CAP. XXIII.
ALLÙA Gesü u l’ha parlòu a ê türbe e ai so discepuli

2 Dixendu: i Scribi e i Farizei se sun assettæ in
scia, cattedra de Muzæ.

3 Dunque tüttu quellu che ve diàn osservælu e
fælu, mа, nu stæ a fâ quellu che fan lu, perchè dixan e
nu fan.

4 Perchè ligan careghi pezanti e che nu se peuan
purtâ, e i mettan in sce spalle di ommi; ma lu nui veuan
mancu mesciâli cû dìu.

5 Fan poi tütte ê so opere per ese amiæ da i ommi;
perchè allargan ê so filaterie, e fan ciü grandi ê frange di
so abiti.

6 E aman i primmi posti a i pransi, e ê primme
carêghe nê scinagoghe,

7 E i salüi in ciassa, e d’ese da i ommi ciammæ
meistri.

8 Ma vuiâtri nu vuggiæ ese ciammæ meistri,
perchè ün sulu u l’è u vostru Meistru, e vuì tütti seì
fræ.

9 E nu ciammæ nisciün in scia tæra vostru puæ,
perchè ün sulu u l’è vostru Puæ cu l’è in sê.

